
ᑐᓂᔭᐅᓯᒪᔪᑦ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᒫᔾᔨ 2021 
 

ᐱᔪᑎᓕᒃ 

 

ᑐᑭᓯᒋᐊᕈᑎᒃ: X ᐃᓱᒪᓕᐅᕈᑕᐅᒋᐊᓕᒃ: 

 

ᐱᔾᔪᑎᓕᒃ: ᐃᖃᓗᓕᕆᔨᒃᑯᑦ ᑲᓇᑕᒥ − ᐊᐅᓚᑦᑎᓂᖏᓐᓂᑦ ᐱᔾᔪᑎᖃᖅᑐᑎᑦ ᐅᓪᓗᒥᒧᑦ ᐅᓂᒃᑳᓖᑦ 

 

ᐅᓪᓗᒥᒧᑦ ᐋᖅᑭᒋᐊᖅᑕᐅᓯᒪᔪᑦ: 

 

ᐃᒪᕐᒥᐅᑕᐃᑦ: 

1) ᑑᒑᓖᑦ: 

 ᐊᑦᑑᑉᐱᕆᒥ 2020, ᐃᖃᓗᕆᔨᒃᑯᑦ ᑲᓇᑕᒥ ᓴᖅᑮᓚᐅᖅᓯᒪᒻᒪᑕ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᐅᓂᒃᑳᖏᓐᓂ 

(SAR) ᑐᑭᖏᓐᓂ ᑖᒃᑯᐊ ᖃᐅᕐᓇᕐᒥᑦ (Eclipse Sound) ᐊᒻᒪᓗ ᑲᖏᖅᓱᒥ (Admiralty Inlet) ᑑᒑᓖᑦ, 

ᑕᑯᔭᐅᔪᓐᓇᕐᒥᔪᑦ ᐅᕙᓂ ᖃᕋᓴᐅᔭᒃᑯᑦ: https://www.dfo-mpo.gc.ca/csas-sccs/Publications/SAR-

AS/2020/2020_048-eng.html.  

 ᐃᖃᓗᓕᕆᔨᒃᑯᑦ ᑏᕖᒃᑯᑦ ᑕᑯᔅᓴᐅᓗᑎᒃ ᑲᑎᒪᖃᑎᖃᕈᒪᔪᑦ ᓄᓇᕗᑦ ᑑᒑᓕᕆᓂᕐᒧᑦ ᐸᕐᓇᑦᑎᖏᓐᓂ 

ᕖᕝᕗᐊᕆᐅᑉ ᓄᓐᖑᐊᓂ 2021 ᐅᖃᐅᓯᖃᕐᓗᑎᑦ: 1) ᐅᓪᓗᒥᒧᑦ ᖃᓄᐃᓕᖓᓕᕐᓂᖏᓐᓂ 

ᓴᖅᑭᖅᑕᐅᕋᑖᓚᐅᖅᑐᓂᒃ ᖃᐅᔨᓴᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᑉ ᐅᖃᐅᓯᕆᓗᒋᓪᓗ ᖃᓄᖅ ᓄᓇᓕᓐᓂ 

ᑲᑎᒪᑎᑦᑎᓂᕐᒥᑦ ᐸᕐᓇᓂᐊᕐᒪᖔᑦᑕ ᐊᒻᒪᓗ 2) ᐸᕐᓇᐸᓪᓕᐊᓗᑎᑦ ᕿᒥᕈᓗᒋᑦ ᑲᑎᖅᓱᖅᓯᒪᔪᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑑᒑᓕᓐᓂᒃ ᓄᓇᕗᒻᒥ. 

 ᑑᒑᓕᑦᑕᒥᓃᑦ ᓂᕕᖓᑖᖏᑦ ᐅᑎᖅᑎᑕᐅᕙᑦᑐᑦ ᐊᒥᓲᓂᖏᓪᓗ ᐱᔭᐅᔪᑦ ᑐᓂᔭᐅᒋᐊᓖᑦ ᐃᖃᓗᓕᕆᔨᒃᑯᓐᓄᑦ 

ᐆᒪᔪᕐᓂᐊᖅᑎᒃᑯᓐᓂ ᓄᓐᖑᐊᓂ ᐊᓯᕙᕐᓇᒥᑦ ᕿᓚᓗᒃᑭᐊᕐᓇᒥ, ᒫᔾᔨ 31, 2021. ᓯᕗᓂᖓᓂ ᑐᓂᔭᐅᔪᑦ 

2021−ᒥ ᓂᕕᖓᑖᑦ, 2020 ᕿᓚᓗᒐᖅᑕᒥᓃᑦ ᓄᐊᑕᐅᓯᒪᔪᑦ ᐊᒥᓲᓂᖏᑦ, ᐊᒥᓲᓂᖏᑦ ᖃᐅᔨᓴᓚᐅᖅᑐᒋᑦ 

ᐊᕐᕌᒍᒨᖅᑕᓕᖅᑯᑦ, ᓄᓇᓕᓐᓂ ᑐᓂᔭᐅᑦᑕᓕᖅᑯᑦ ᐊᕕᑦᑐᖅᓯᒪᔪᓂᒃ ᐆᒪᔪᕐᓂᐊᖅᑐᒃᑯᓐᓂ (RWO).  

 

2) ᐊᐃᕖᑦ: 

 ᒥᓂᔅᑕᐅᑉ ᐃᓱᒪᓕᐊᕆᓂᐊᖅᑕᖓ ᓂᕆᐅᓇᖅᑐᖅ ᕖᕝᕗᐊᕆᒥ 7, 2021 ᐆᒪᔪᓕᕆᔨᕐᔪᐊᒃᑯᑦ (NWMB) 

ᐊᖏᖅᓯᓚᐅᖅᑐᑦ 21−ᓂᒃ ᐊᐃᕝᕙᑦᑕᐅᔪᓐᓴᖅᑐᓂᒃ 2021−ᒧᑦ. 

 ᐱᓕᕆᖃᑎᖃᖅᑐᑎᑦ ᓴᓂᕋᔭᒃ ᐊᐃᕖᑦ ᐆᒪᔪᕐᓂᐊᖅᑎᒃᑯᖏᓐᓂ, ᓄᓇᓕᓐᓂ ᐱᔭᐅᕙᑦᑐᑦ 

ᖃᐅᔨᓴᖅᑕᐅᖃᑦᑕᕆᐊᖃᕐᖓᑕ ᐊᐃᕕᖅᑕᐃᑦ ᓴᓂᕋᔭᒻᒥ ᓴᓪᓕᓂᓪᓗ ᑕᒪᓐᓇ ᓂᕆᐅᒋᔭᐅᓪᓗᓂ 2021−ᒥ. 

 

3) ᕿᓚᓗᒐᑦ: 

 ᑲᖏᖅᑐᐊᓘᑉ ᕿᓚᓗᒐᓕᕆᓂᕐᒧᑦ ᐸᕐᓇᑦᑎᖏᑦ ᑏᕖᒃᑯᑦ ᑲᑎᒪᖃᑦᑕᖅᑐᑦ ᐱᔾᔪᑎᒋᓪᓗᒍ ᐳᕝᕕᕆᓐᓈᓗᒃ 

ᐃᓄᒋᐊᓗᐊᕆᐊᖃᖅᑎᑕᐅᓐᖏᓐᓂᖏᓐᓄᑦ. 2020−ᒥ, ᐅᖄᓚᐅᑎᒃᑯᑦ ᑲᑎᒪᓚᐅᖅᓯᒪᔪᑦ ᓰᑏᑉᐱᕆᒥ, ᐊᑦᑑᑉᐱᕆᒥ, 

ᑏᓰᑉᐱᕆᒥᓗ ᐅᓪᓗᒥᒧᑦ ᐅᓂᒃᑳᖃᖅᑐᑎᑦ ᐱᓕᕆᖃᑎᖏᓪᓗ ᐅᖃᖃᑎᒌᓐᓇᓐᖑᓱᑦᑐᑦ 

ᐊᐅᓚᑦᑎᑦᑎᐊᖃᑎᒌᒐᓱᐊᕐᓂᕐᒥᑦ ᐃᖃᓗᓕᕆᓂᕐᒥᑦ. ᑭᖑᓪᓕᕐᒥ ᐸᕐᓇᑦᑏᑦ ᑲᑎᒪᒍᒪᓕᕐᒥᔪᑦ ᔮᓐᓄᐊᕆ 25−ᒥ, 2021.  

 ᓴᓂᑭᓗᐊᕐᒥ ᐆᒪᔪᕐᓂᐊᖅᑎᒃᑯᑦ ᖃᐅᔨᒋᐊᓚᐅᖅᓯᒪᒻᒪᑕ ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖓᓐᓄᑦ ᔮᓐᓄᐊᕆᒥ 20, 

2021 ᐅᖃᐅᓯᖃᖅᑐᑎᓪᓗ ᓄᓇᓕᓐᓂ ᐊᓯᕙᖅᑏᑦ ᑕᑯᓐᓇᖃᑦᑕᖅᓯᒪᒻᒪᑕ ᕿᓚᓗᒐᖅᑕᒥᓂᕐᓂᑦ ᓇᓄᕐᓄᑦ 

ᕿᑭᖅᑕᒥ (Belcher Island) ᐃᖃᓗᓕᕆᔨᒃᑯᑦ ᐊᒻᒪᓗ ᓴᓂᑭᓗᐊᖅ ᐆᒪᔪᕐᓂᐊᖅᑎᒃᑯᖏᑦ ᐱᓕᕆᖃᑎᒌᒻᒥᔪᑦ  

 

 

 

https://www.dfo-mpo.gc.ca/csas-sccs/Publications/SAR-AS/2020/2020_048-eng.html
https://www.dfo-mpo.gc.ca/csas-sccs/Publications/SAR-AS/2020/2020_048-eng.html

ᑎᑎᕋᕐᓂᐊᕐᓗᑎᑦ ᖃᓄᐃᓘᖅᑐᒥᓂᕐᓂᑦ, ᓄᐊᑦᑎᓗᑎᓪᓗ ᖃᐅᔨᓵᔅᓴᓂᒃ ᐊᔪᕐᓇᖏᑉᐸᑦ.  

  

4) ᐊᕐᕖᑦ: 

 ᐃᖃᓗᓕᕆᔨᒃᑯᑦ ᐅᖃᐅᔾᔭᐅᓯᒪᔪᑦ ᐊᕙᒐᓱᒍᒪᔪᓄᑦ 2021−ᒥ ᑭᕙᓪᓕᕐᒥᑦ ᑐᓴᖅᓯᕐᒥᔪᑦ ᐅᖃᐅᔾᔨᒋᐊᖅᑎᓂᑦ 

ᑎᑎᖅᑲᓂᑦ ᕿᑭᖅᑖᓗᒻᒥ ᕿᑎᕐᒥᐅᓂᓗ (ᐃᖃᓗᓕᕆᔨᒃᑯᑦ ᐅᓪᓗᒥᒧᑦ ᖃᕋᓴᐅᔭᒃᑯᑦ ᑎᑎᕋᕐᕕᐅᓯᒪᔪᑦ ᐃᒡᓗᓕᒻᒥ 

ᐊᕐᕙᒐᓱᓛᕐᖓᑕ 2021−ᒥ).  

 ᐱᓕᕆᖃᑎᒌᑦᑐᑎᑦ ᐆᒪᔪᕐᓂᐊᖅᑎᒃᑯᑦ ᑕᓗᕐᔪᐊᒥ ᑰᒑᕐᔪᒻᒥᓗ, ᑎᑎᕋᖅᐸᓪᓕᐊᒻᒥᔪᑦ ᖃᐅᔨᓵᔅᓴᓂᓪᓗ 

ᐊᑐᐃᓐᓇᐅᓕᖅᑐᑦ 9−ᓂᑦ ᐊᕝᕙᒥᓂᕐᓂᑦ ᓴᐅᓃᓐᓇᒥᓂᕐᓂᑦ ᐊᓯᕙᖅᑏᑦ ᑕᑯᓯᒪᓕᕐᖓᑕ ᐅᑭᐅᖅ. ᑕᒪᒃᑯᐊ 

ᐊᑕᐅᓯᖅ ᐊᕐᕙᒥᓂᖅ ᑕᓗᕐᔪᐊᒥ ᐃᑲᕋᓴᐅᑉ ᐃᒪᖓ (Gulf of Boothia), ᐊᓯᐊᒍᓪᓗ ᑎᓴᒪᓂᒃ ᐊᕐᕕᒥᓂᕐᓂᑦ 

ᑕᑯᓯᒪᒻᒥᔪᑦ ᑰᒑᕐᔪᒻᒥ ᐊᓯᕙᖅᑐᖅ ᐃᑲᕆᔭᐅᑉ ᐃᒪᖓᓂ ᐊᒻᒪᓗ ᐊᑯᓕᒃᒥ (Gulf of Boothia, Committee 

Bay). ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖓ ᖃᐅᔨᓴᐅᑎᔅᓴᓂᒃ ᐱᓯᒪᓕᖅᑐᖅ ᑲᒪᒋᔪᒫᖅᑕᖓ ᑕᕝᕙᑦᑕᐅᑎᒋᐸᓗᒃ.   

 

5) ᐊᓯᕙᖅᑏᑦ ᐅᓂᒃᑳᖃᑦᑕᕐᓂᖏᑦ:  

 ᐃᖃᓗᓕᕆᔨᒃᑯᑦ ᑐᔅᓯᕋᓛᓕᕐᒥᒻᒪᑕ ᐅᓪᓗᒥᒧᑦ ᐅᓂᒃᑳᕐᓂᑦ ᐆᒪᔪᕐᓂᐊᖅᑎᒃᑯᓐᓂ ᒪᑯᐊ ᕿᓚᓗᒐᐃᑦ, ᐊᐃᕖᑦ, 

ᐊᕐᕙᐃᑦ, ᑐᒑᓕᓪᓗ ᒥᔅᓵᓄᑦ 2020/21−ᒧᑦ ᐆᒪᔪᖅᑕᐅᓯᒪᔪᓂᒃ. ᑐᑭᓯᒋᐊᕈᑏᑦ ᐱᔭᐅᓯᒪᔪᑦ 

ᐆᒪᔪᕐᓂᐊᖅᑎᒃᑯᓐᓄᑦ ᐊᑐᖅᑕᐅᔪᒫᖅᑐᖅ ᐱᔭᕇᔭᖅᑕᐅᓗᑎᑦ ᑐᑭᓯᒋᐊᕈᑎᑦ ᓄᓐᖑᐊᓂ ᓯᓚᐅᑉ ᑕᒫᓂ, 

ᐅᓂᒃᑳᓕᐅᖅᓯᒪᓕᕐᓗᑎᑦ ᑲᑎᓪᓗᒋᑦ ᐃᒪᕐᒥᐅᑕᐃ ᐆᒪᔪᖅᑕᐅᓯᒪᔪᑦ (ᓄᓈᖅᑕᒥᓃᑦ ᐊᓐᓇᐃᔭᒥᓃᓪᓗ) 

ᐅᖃᐅᔾᔭᐅᒋᐊᖅᑕᐅᑦᑎᐊᕈᓐᓇᕋᔭᕐᖓᑕ ᑕᒪᒃᑯᓂᖓ ᐊᓯᕙᖅᑕᐅᑦᑎᐊᕈᓐᓇᕋᔭᖅᑐᓂᒃ.  

 ᐃᖃᓗᓕᕆᔨᒃᑯᑦ ᐅᓂᒃᑳᓕᐅᖏᓐᓇᖃᑦᑕᖁᔨᕗᑦ ᐊᔾᔨᐅᖏᑦᑐᓂᑦ ᐃᒪᕐᒥᐅᑕᒥᓂᕐᓂᑦ ᖃᓄᐃᑦᑐᒥᓂᕐᓂᑦ ᓲᕐᓗ 

ᓯᔾᔭᓲᔾᔭᐅᓂᑯᓂᑦ, ᓯᑯᓂᑦ ᐊᔪᖅᓯᓯᒪᔪᓂᒃ, ᐊᓯᖏᓐᓂᓪᓗ.  

 ᖃᖓᒃᑰᓂᖏᓐᓂ ᐅᓂᒃᑳᓕᐅᑦᑎᐊᕆᐊᖃᕐᓂᖏᓐᓂᓪᓗ ᐱᔭᕆᐊᖃᕐᖓᑕ ᐃᖃᓗᓕᓂᕐᒧᑦ ᐱᖁᔭᐃᑦ ᒪᓕᑦᑐᒋᑦ, 

ᐃᒪᕐᒥᐅᑕᐃ ᐊᑐᐊᒐᖏᓐᓂ, ᐊᒻᒪᓗ ᓄᓇᕗᒻᒥ ᐊᖏᕈᑎᐅᔪᓂᒃ. ᐱᓕᕆᖃᑕᔪᑦ ᐆᒪᔪᕐᓂᐊᖅᑎᒃᑯᑦ ᖃᐅᔨᒪᒋᐊᓖᑦ 

ᑕᒪᒃᑯᐊ ᐱᒻᒪᕆᐅᒻᒪᑕ ᐆᒪᔪᖅᑕᒥᓃᑦ ᑎᑎᕋᖅᑕᐅᖃᑦᑕᕆᐊᖃᕐᓂᖏᓐᓂ ᑕᑯᔭᐅᖃᑦᑕᕐᓂᖏᓐᓂᓪᓗ. 

 

ᐃᖃᓗᐃᑦ: 

1) ᐸᓐᓂᖅᑑᖅ: 

 ᐃᖃᓗᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᐸᓐᓂᖅᑑᑉ ᐆᒪᔪᕐᓂᐊᖅᑎᒃᑯᖏᓐᓂ ᓚᐃᓴᔅᓯᑖᖅᑎᑦᑎᒐᓱᐊᕐᓂᕐᒧᑦ 2020-

21−ᒥ ᐅᑭᐅᒃᑯᑦ ᐃᖃᓗᒐᓱᓐᓂᐅᓂᐊᖅᑐᒧᑦ.  

 

ᑲᓛᖡᑦ ᓄᓈᓂᕐᒥᐅᑦ ᖃᓕᕋᓖᑦ: 

1) ᑲᖏᖅᑐᐊᓗᒻᒥ ᖃᓕᕋᓖᑦ: 

 ᓯᑭᒥ (Greenland) ᖃᓕᕋᓕᒐᓱᐊᕐᓂᖅ ᑲᖏᖅᑐᐊᓗᒻᒥ ᖃᓕᕋᓕᓐᓂᑦ ᐊᐅᓚᑦᑎᓂᕐᒧᑦ ᐱᒋᐊᕈᒫᖅᑐᒋᔭᐅᔪᖅ 

ᔮᓐᓄᐊᕆᒥ 2021. ᐃᖃᓗᓕᕆᔨᒃᑯᑦ ᐱᓕᕆᖃᑎᖃᕐᖓᑕ ᐸᓐᓂᖅᑑᑉ ᐆᒪᔪᕐᓂᐊᖅᑎᒃᑯᖏᓐᓂ, ᐸᓐᓂᖅᑑᑉ 

ᐃᖃᓗᓕᕆᔨᒃᑯᖏᓐᓂ, ᐊᒻᒪᓗ ᑲᖏᖅᑐᐊᓕᒻᒥ ᐃᖃᓗᓕᕆᓂᕐᒥᑦ ᒪᑐᐃᖅᓯᔪᒫᕐᓂᐊᕐᓂᖏᓐᓂ 

ᐃᖃᓗᒐᓱᓐᓂᕐᒧᑦ. ᐱᔾᔪᑕᐅᓪᓗᓂ ᐳᕝᕕᕆᓐᓈᓗᒃ ᓄᖅᑲᖓᑎᑕᐅᓯᒪᒻᒪᑕ ᑲᑎᒪᒋᐊᖃᕐᓇᑎᑦ ᐸᓐᓂᖅᑑᒥ, 

ᐃᖃᓗᓕᕆᓂᖅ ᒪᑐᐃᖅᑕᐅᑐᐃᓐᓇᖔᓛᓕᖅᑐᖅ ᓈᓚᐅᑎᒃᑯᑦ ᓇᓗᓇᐃᖅᓯᓗᑎᑦ. 

 

2) 2021 ᓯᔾᔭᖅᐸᓯᒻᒦᑦᑐᑎᑦ ᖃᓕᕋᓕᓐᓂᐊᕐᓂᖅ 

 2021−ᒥ (Greenland) ᖃᓕᕋᓖᑦ ᑕᒫᓂ 0A−ᒥ ᐊᒻᒪᓗ 0B−ᒥ ᐱᒋᐊᖅᓯᒪᓕᖅᑐᑦ ᔮᓐᓄᐊᕆᒥ 01, 

2021 ᒪᑐᐃᖅᓯᒪᓕᖅᑐᓂᓗ ᐱᓇᓱᕝᕕᐅᔪᓐᓇᕐᓂᖓᓐᓂ 0B ᔮᓐᓄᐊᕆᒥ 01. 0A−ᒥ ᒪᑐᐃᕈᒫᖅᑐᖅ 

ᔫᓂᐅᓕᖅᑲᑦ 01. 

 2021−ᒥ (Greenland) ᖃᓕᕋᓖᑦ ᑕᕝᕙᓃᑦᑐᑦ 0−ᒥ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ (TAC) 

ᐋᖅᑭᔅᓯᒪᓕᖅᑐᑦ. ᐱᔭᐅᔪᓐᓇᖅᑐᑦ ᓄᓇᕗᒻᒥ ᒫᓐᓇ ᐱᕙᓪᓕᐊᓇᓱᓕᖅᑑᒐᓗᐊᑦ. 

 

 

 

 



3−ᒥᑦ 3−ᓂᑦ  

ᐅᑭᐅᖅᑕᖅᑐᒦᑦᑐᑦ ᐊᔾᔨᐅᖏᑦᑐᑦ ᑭᖑᑉᐸᐃᑦ (Striped Shrimp): 

 2021−ᒥᑦ ᐅᑭᐅᖅᑕᖅᑐᒥ ᑭᖑᑉᐸᐃᑦ ᐱᔭᐅᔪᓐᓇᖅᑐᑦ ᑕᒫᓂ (SFA) 0−ᒥ ᐊᒻᒪᓗ SFA 1−ᒥ 

ᐱᒋᐊᓚᐅᖅᓯᒪᔪᑦ ᔮᓐᓄᐊᕆᒥ 01, 2021 ᐊᒻᒪᓗ ᒪᑐᐃᕈᒫᕆᓪᓗᓂ ᐃᖃᓗᒐᓱᐊᕐᓂᖅ ᔮᓐᓄᐊᕆᒥ 01. 

 2021/22−ᓂ ᐅᑭᐅᖅᑕᖅᑐᒥ ᐊᔾᔨᐅᖏᑦᑐᓂᑦ ᑭᖑᖅᐸᒐᓱᐊᕐᓂᖅ ᑲᓇᓐᓇᕐᒥ ᑭᓪᓕᖏᓐᓂ (EAZ) 

ᐅᐊᓐᓇᖓᓐᓂᓪᓗ ᑭᓪᓕᖏᓐᓂ (WAZ) ᐱᒋᐊᕐᕕᔅᓴᓕᒃ ᐊᐃᐳᓗᒥ 01 2021 ᒪᑐᐃᕈᒫᖅᑐᓂᓪᓗ 

ᐃᖃᓗᒐᓱᓐᓂᖅ ᐊᐃᐳᓗᒥ 01. 

 2021−ᒥᑦ ᐊᒻᒪᓗ 2021/22−ᒥᑦ ᐅᑭᐅᖅᑕᖅᑐᒥ ᐊᔾᔨᐅᖏᑦᑐᓪᓗ ᑭᖑᑉᐸᐃᑦ (Striped Shrimp) 

ᐱᔭᐅᔪᓐᓇᖅᑐᑦ ᐊᒥᓲᓂᖏᑦ SFA 0, 1, EAZ ᐊᒻᒪᓗ WAZ ᖃᓄᐃᓕᖓᓂᐊᕐᓂᖓᓐᓂ 

ᓇᓗᓇᐃᕐᓂᐊᓕᖅᑐᖅ. ᐱᔭᐅᔪᓐᓇᖅᑐᑦ ᓄᓇᕗᒻᒥ ᑎᒥᐅᔪᒧᑦ ᒫᓐᓇᐅᔪᖅ ᓇᓗᓇᐃᕇᓐᓂᐊᓕᖅᑑᒐᓗᐊᑦ 

ᖃᓄᐃᓕᖓᓂᐊᕐᒪᖔᑕ. 

 

 

ᑎᑎᕋᖅᑕᐅᓯᒪᔪᖅ: ᐃᖃᓗᓕᕆᓂᕐᒧᑦ ᐊᐅᓚᑦᑎᔩᑦ, ᐅᑭᐅᖅᑕᖅᑐᒧ − ᐃᖃᓗᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ: ᔮᓐᓄᐊᕆ 20, 2021 


